
DUN MIKIEL FEHEM LI ALLA HU R-RISPOSTA

Hawn hafna familji fis-Santwarju, u nahseb li lkoll kemm intom, forsi sal-gurnata tal-lum
stess, gieli jkollkom l-esperjenza li tkunu sejrin id-dar ghall-ikel u t-tifel jew it-tifla jibdew
jghajtu ghax jixtiequ gelat jew xi haga ohra, u int jidhirlek li dak il-hin mhux I-ahjar mument
li jieklu I-gelat. Ghaliex? Ghax imbaghad titlef 1-ikla li hi wisq ahjar mill-gelat. Halli
mbaghad wara jkun hemm hin ghall-gelat. U din it-tifla teqred, u t-tifel igerger, isabbat
sagajh u jibda jibki, jibda jwerzaq fil-karozza; imma inti, ghax taf x’inhu l-ahjar gid ta’ dak
tifel, ta’ dik it-tifla, tibga’ sejra. U dak it-tifel illum, ghalkemm forsi nesa dik I-esperjenza u
issa matur, jekk ghandu l-kapacita li jissaporti xi ftit u ma jridx jaghmel f’dagqa dak li jigih
f’mohhu, dan grazzi ghal dawk l-episodji zghar li inti llum insejt u hu wkoll nesa.

II-hajja taghna tixbah hafna lil ta’ dak it-tifel, ta’ dik it-tifla. Kultant ingergru. Smajnieh 1-
Ewwel Qari (Ez 16:2-4,12-15): il-poplu ta’ Alla fid-dezert kien tgergira wahda. Igerger ghax
m’ghandux hobz, igerger ghax m’ghandux laham, igerger ghax m’ghandux ilma, igerger
ghax 1-Egittu kien qgieghed ahjar... U ahna mhux hekk ukoll? Ingergru ghax is-shana,
ingergru ghax il-ksieh, ingergru ghax il-Covid... U forsi jkollna xi ftit ragun ingergru. Il-
bicca gieghda hawn: taht dak it-tgergir taghna hemm it-talba: ‘Mulej, idhol ghalina. Mulej,
aghmel li nkunu ahjar milli ahna. Mulej, solvilna l-problemi taghna’.

Hemm talba taht it-tgergir taghna, u llum fil-Vangelu (Gw 6:24-35) Gesu jirrispondina ghal
dan it-tgergir taghna, jekk ahna gghadna attenti, jekk ahna nemmnu tassew li jrid jaghtina
risposta vera ghal kull tgergira taghna. Fejn gieghda r-risposta? Ghax ghandna bzonnha din
ir-risposta, ghax nixtiequ kieku nghixu ahjar, fis-sens li ma jkollniex ghalfejn ingergru; li
nkunu fil-paci, ghax nixtequha din il-paci. Gesu llum jixtieq jaghthielna din il-paci. Ghadu kif
galilna: “Jien hu I-hobz tal-hajja” — ‘Jien huwa dak li tixtiequ fil-hajja taghkom’. ‘Gestl, jiena
nixtieq infiq’... mhux lil Gesl. ‘Gest, jiena nixtieq li ssolvili I-problema tar-relazzjoni’...
mhux lil Gesti. ‘Gesu, jien nixtieq li ssolvili 1-problema li ghandi fuq ix-xoghol’... mhux lil
Gesu. Le, sejjer zbaljat. Gestl huwa s-soluzzjoni ta’ dawk il-problemi. Il-mod ta’ kif ihares
Gesi lejn dik ir-realta jista’ jghin lilek taffronta b’serenita kull diffikulta li inti ghandek fil-
hajja.

Dun Mikiel Attard kien dan il-bniedem. Ser nghid tliet affarijiet Zghar fuqu fil-qosor hafna...

L-ewwel u qgabel kollox kien bniedem integru, awtentiku, bniedem ta’ veru. Meta tarah u
tisimghu, m’ghandekx dubju x’inti tara jew x’inti tisma’. Ma tistax tahseb u tghid: ‘Imma
ghalfejn ged jghid hekk? Imma fejn irid jasal?’. M’ghandekx ¢ans. Ghax dak li tara kien Dun
Mikiel! Dak li jghid kien Dun Mikiel! Ragel integru, ghaliex kien haga wahda ma’ Alla.
Jiena gieli kont narah, niftakru sew. Jaghmel parti mill-esperjenza tal-vokazzjoni tieghi, kif
jaghmel parti mill-esperjenza tal-vokazzjoni ta’ hafna sacerdoti ohra Ghawdxin u anki
Maltin. Kont narah lil Dun Mikiel, li gabel jghid kelma kien jieqaf ftit, u jiena cert li dak il-
hin kien jistagsi: ‘Imma kieku Gesu kif kien jirrispondi? Imma Gesu kieku kif kien jahsibha?
Imma Gesu x’kien jghid?’. Dak kien Dun Mikiel: bniedem integru, bniedem li taf fejn int
mieghu, bniedem trasparenti li minnu tara 1-Vangelu, fih tidher il-Kelma ta’ Alla. Tidher



f’wic¢cu, tidher f’gismu, tidher fi kliemu, tidher f’ghemilu, fl-emozzjonijiet tieghu, fil-mod ta’
kif kien igib ruhu.

It-tieni punt fuqg Dun Mikiel: kien bniedem mal-bnedmin. Kien bniedem li kien kapaci
jkellem u jitkellem ma’ kulhadd, jisma’ lil kulhadd miz-zghir sal-kbir. U meta nghidu 1-kbir,
mhux biss fl-eta imma sahansitra politici, sahansitra nies li ghandom il-poter, isqfijiet,
kardinali. Dun Mikiel kien kapaci jisma’ u jitkellem ma’ kulhadd. Ghax kellu s-semplicita ta’
bniedem li jitkellem, kien jistma lill-kbir daqgs iz-zghir, liz-zghir dags il-kbir. Kulhadd ghandu
dinjita. Id-dinjita ma tigix skont id-degrees, id-dinjita ma tigix skont kemm ghandek kontijiet
il-bank, id-dinjita ma tigix skont kemm ghandek poter. Id-dinjita tigi ghax int l-iben ta’ Alla.
U din Dun Mikiel kien jghixha. Meta kont tiltaga’ mieghu — u hawn minnkom hawnhekk li
ghandhom l-esperjenza ta’ dak li ged nghid — kont thoss li d-dinja kollha issa m’ghadhiex
aktar importanti. Int sirt l-aktar importanti ghal Dun Mikiel. Langas hu nnifsu, 1-anqgas l-ugigh
tieghu, lanqas il-problemi tieghu, imma int sirt 1-aktar importanti ghal Dun Mikiel.

Mela Dun Mikiel kien bniedem integru ghax kien haga wahda ma’ Alla. Dun Mikiel kien
bniedem tal-bnedmin ghax kien kapaci jikkomunika u jirrelata ma’ kulhadd. Imma fuq kollox
Dun Mikiel kien bniedem tal-batut. Min jaf kemm sema’ tbatija Dun Mikiel! Min jaf kemm
garr tbatija ta’ nies f’qalbu Dun Mikiel! Min jaf kemm nies sabu l-mistrieh meta kellhom ic-
cans li jagsmu t-tbatija taghhom, id-diffikulta taghhom, tal-mohh, tal-qgalb jew tal-gisem, ma’
dan is-sacerdot gaddis!

Nixtieq li llejla nitolbu ’I-Mulej biex jaghtina ftit minn dan l-ispirtu ta’ Dun Mikiel. Kieku
jkollna nigbru kollox f’kelma wahda, inhoss li Dun Mikiel nistghu niddefenuh bhala I-
bniedem li dejjem fittex li jaghmel dak li jixtieq Alla, il-bniedem li kontinwament f’hajtu
fittex jaghmel dan, ghax fehem li Alla hu r-risposta. Mhux ghax kien obbligat, mhux ghax xi
hadd ordnalu, mhux ghax hemm il-Kmandamenti, imma ghax fehem li Alla hu r-risposta tat-
tgergir tal-bniedem. Alla hu r-risposta tax-xewqat profondi taghna li mbaghad igaghluna ma
nkunux sew, igaghluna ngergru, igaghluna nixtiequ nkunu ahjar. Dun Mikiel fehem li t-
tgergir taghna, ix-xewqa taghna, it-talba profonda tal-bniedem issib risposta f’Alla biss.



